
arbonan gaindi 
Lapurdi-ko kostaldeko gaine-

rako herriskek bezala, Arbonak 
ere bere euskal giharrea galdua 
du; edo azkar galtzen ari bederen. 
Egoera berean daude Basusarri, 
Arrangoitze, Milafranga, eta abar: 
Miarritze-ondo guztia. Diruaren 
poderioz frantses burgeskumeek 
lurraldeak erosi, etxe dotoreak 
egin, eta "grande classe"ko turis-
tak nagusitu. Arbona ere horre-
tantxe dado. 

Horretantxe zegoen, hobeki 
esan, Paris-ko "sozialistek" gose-
greban dauden aberkideak "de-
mokratikoki" (ostikoka eta kol-
peka, alegia) Baionako katedrale-
tik a tera a r te . Euskal nazio 
arazoaren kakoa frankismoa zela 
esaten zigutenek, badaukate zer 
pentsaturik... 

Gose-opor hau, egin diren guz-
tien artean gogorrenetako bat, 
egun hauetan sartuko da bostga-
rren astean. Osagileek azaltzen 
dutenez, atzerakorik gabeko kal-
teak ekar ditzakeen lehenengoa. 
Hauxe da nik handik ekarri nahi 
nukeen mezu nagusia: hemendik 
aurrera gauza larria izan daiteke 
grebalari askorentzat, eta nola-

edo-hala laguntza eman beharra 
dago. 

Arbonako elizan hobeki daude 
Baionakoan baino. Epelago bede-
ren. Bertako alkatearen bisita izan 
dute. Zerbait da. 

Baina aurpegiak zurbil daude, 
elkarrizketak urritu egin dira, eta 
ahultasuna handiago egin. Eskai-
leran behera erori zen atzo gose-
grebalari bat; baina zorionez ez 
zitzaion ezer gertatu. 

Igandean hauxe zen egoera: 40 
grebalari Arbonako elizan, beren 
24.garren egunean; beste 4 greba-
lari Baionako hospitalean (Arbo-
nakoekin hasitakoak). Eta Parisko 
gartzelan (Fresnesen) beste 5 gre-
balari: beren 28.garren egunean 
biga, eta beren 23.garren egunean 
beste hiru. Guztira, beraz, 49 gre-
balari daude. 

Beste kasuetan bezala, izenak 
ematearen aurka agiri dira: arra-
zoin askorengatik batera. Fres-
nesko gartzelan daudenak nor 
diren esatea berdin zaie, poliziak 
badaki eta: Iparraldeko bi, beren 
28.garren egunean: Jean Koska-
rat, bere bigarren gose greba lu-
zean ari, eta Iparraldeko ikastolen 

zuzendaria izana; eta Bettiri Bi-
dart. Fresnesko gartzelan ere bai 
(baina aparte), Hegoaldeko hiru 
errefuxiatu. "Kattu"ren hilketa sa-
latzen zuen pintaketa bateta ha-
rrapatuak, eta Parisera bidaliak: 
Mario Martinez, Joxe Agirreba-
rrena, eta Juan Ramon Ruiz de 
Gauna. Fresnesko bost grebalari 
hauek daude beste guztiak baino 
okerrago: zeldatan isolaturik, se-
kulako hotza, eta inolako kanpo-
laguntzarik gabe; Osasunaren al-
detik, Fresnes-koak daude arris-
kurik handienean. 

Osagileen kontrolpean daude. 
Tentsioa erabat jetsi da kasu ba-
tzutan: 9. 8, are 6 ere (goikoa). 
Pisua ere bai: 10-12 kilo galdu ge-
hienek. Bai Arbonan daudenek, 
bai Fresneskoek, bai Baionako 
Hospitalekoek, ur hutsa hartzen 
dute. Ez dute azukrerik onartzen, 
eta gatza ere ez. Hospitalean dau-
denek, uko egin diote sueroari. 

Euskal Herri osoko grebalariak 
daude. Arbonakoen artean bi 
emakume daude, eta bertsolari fa-
matu baten anaia bat. 

Bisitari asko ezin izan: Arbo-
nara ezin irits, kotxez ez bada. Bi-

sitari "harrigarriak", berriz, bai: 
bapatean sekulako interesa hartu 
du Arbonako elizak... Baina zain-
keta antolatua dago gau eta egun: 
eta sartu nahi duten guztien kon-
trola eramaten da atarian. Iparral-
deko aberkideen laguntza etenga-
bea hor dago, beharrik. 

Igandean, besteak beste, Frain-
tzia-ko PSUko Idazkari Orokorra-
ren bisita izan zuten bi orduz. Pa-
risko gobernuan alderdi horrek 
sarrera izanik, grebalariak pozik 
zeuden. Astebura honetan, bes-
talde, hetsialdiak izan dira Baio-
nan, Donibanen, Uztaritzen eta 
Maulen; eta hau bizkorgarri zaie. 
Hegoaldean izan direnen berri ere 
badakite. 

Parisko gobernuaren aldetik, 
halere, fitsik ez. "Jatea daukate" 
esaten zuen ere Miss Thatcher zo-
ragarriak Maze-ko grebalariak 
gaizkitzen eta hiltzen hasi zire-
nean. Zer esaten ote da Parisen 
eta Madrillen? "Asma zak, asma 
zak", guer jokoan bezala. 

Gure aberkideak, aurrera, eta 
"azkenera arte beharrezkoa baldin 
bada", segitzeko asmotan daude. 
Zer eskatzen dute? 

Hiru puntu dira: 
—Iparraldean bizi ahal izateko do-
kumentazioa. 
—Kanpora bota dituztenak Ipa-
rraldera etorri ahal izatea. 
—errefuxiatu politiko lege-egoera 
ematea. 

Hitz batez, Iparraldean egoteko 
eskubidea aintzat hartua izatea es-
katzen dute. 

Berriro ere esan behar baita: 
euskaldunok Euskal Herrian bizi-
tzeko eskubidea sakratua da. Sala-
mancako batek Teruelen edo 
Guadalajaran bizitzeko eskubide 
berbera daukala Sakanako nafar-
tar batek Maulen edo Miarritzen 
bizitzeko. Hau ukatzeko, Aturritik 
Ebroraino herri bat eta bera ez 
dagoela esan behar da: eta hori 
faltsua da. 

Ez omen dute EGIN-en irakur-
leentzako mezu berezirik. Beren 
alde egindako ekintzak eskertzen 
dituztela. Besterik ez. Eta badaki-
tela, beti bezala, herriaren mobili-
zaziorik gabe, ez direla errefuxia-
luen helburuak lortuko. 

"Besterik ez", esan didate. 

